u odbrani trenutnog statusa vjeronauke u
$kolama, dok drugi (veliki broj medija i
neke politicke stranke, podvukao Dz.H.)
ne skrivaju svoje protivljenje uopée posto-
janju vjeronauke kao predmeta u skolama.
Prema ovoj studiji tri su moguca pristupa
uredenja vjerskog obrazovanja u nasem
obrazovnom sistemu. Osim odrzanja tre-
nutnog statusa kao prvog moguceg rjese-
nja, drugo rjeSenje podrazumijeva potpu-
no ukidanje vjeronauke iz javnih $kola i
zvani¢nih nastavnih programa i planova.
Trece rjeSenje podrazumijeva svojevrsni
kompromis i znadi paralelno postojanje
konfesionalne i nekonfesionalne vjeronau-
ke kao paralelnih i neiskljucivih koncepta.
Emina Abrahamsdotter u svojoj studiji,
ujedno posljednjem tekstu u publikaciji,
posebno se bavi razlozima zbog kojih ro-
ditelji podrzavaju konfesionalno vjersko
obrazovanje u $kolama, te njihovim sta-
vovima o predmetu Kultura religija. Svoju
podrsku konfesionalnom konceptu vjer-
skog obrazovanja, prema studiji, roditelji
pravdaju pitanjem identiteta, pripadnosti,
ali i nedostatkom ponudenih alternativ-
nih rjesenja. Autorica u uredenju vjerskog
obrazovanja zagovara pristup utemeljen
“na Cetiri osnovna stuba obrazovanja
UNESCO-a i Toledo vodeéim principima
o poducavanju o religijama i vjerovanjima
u drzavnim $kolama™. Studija zagovara
medureligijski koncept obrazovanja u dr-
zavnim Skolama, koji uklju¢uje svu djecu,
te donosi niz preporuka nadleznim drzav-
nim organima, vjerskim zajednicama i ro-
diteljima.

Autorske studije predstavljene u publikaci-
ji ¢ine, s jedne strane, zbirni pregled posto-
je¢ih dilema i nesporazuma koji se odnose
na status vjerskog obrazovanja u zvani¢noj
obrazovnoj politici. S druge, pak, strane,
one donose i niz konkretnih, promisljenih
i argumentiranih prijedloga koji teze plat-
formi ili konceptu vjrskog obrazovanja koji
znac¢i potpunije ostvarenje funkcije vjer-
skog obrazovanja, uklju¢ivanje manjina,
vjersko obrazovanje kao integrativni, a ne
diskriminatorski faktor...ukratko, dostiza-
nje svjetskih standarda u obrazovanju, koji
nas ne uc¢e da su drugi losiji samo zato $to
se drugacije zovu, izgledaju ili vjeruju. Oni
koji ¢ine veéinu u odredenom drustvu tre-
bali bi, u pristupu ovakvim pitanjima, uvi-
jek pokazati naglaseni senzibilitet prema
manjinama. Narocito ako su sami iskusili
rezultate razlikovanja ljudi po vjeri i ime-
nu.

Dzelaludin Hodzi¢

3 Emina Abrahamsdotter, “Preispitivanje mod-
ela religijskog obrazovanja u BiH”, u: “Religija
i $kolovanje u otvorenom drustvu..”, Fond ot-
voreno drustvo BiH, Sarajevo, 2009. godine

STEREOTIPI I
PREDRASUDE U
MEDIJIMA PREMA
ISLAMU: ZAR NA
ZAPADU POSTOJI NEKI
DRUGI BOG?

Marko, Davor. Zar na Zapadu postoji
neki drugi Bog? Sarajevo: Mediaplan
institut, 2009.

Termin “islamofobija” u javnom diskursu
predstavlja novitet i pojavljuje se tek u 20.
vijeku, medutim, ¢injenica je da se tragovi
islamofobije mogu nadi jo$ u periodu po-
slanstva, kada Arapi mnogobosci uz poje-
dina jevrejska plemena, u “Muhammedo-
voj vjeri” vide opasnost po svoj tadasnji
svjetonazor. Njenim prvim stvarnim ma-
nifestom mogla bi se okarakterisati hidzra,
prinudno napustanje Mekke zbog nemo-
guénosti ostvarenja daljnjeg prosperiteta
muslimanske zajednice.
Naknadno su historijske epohe dalje odre-
divale odnos izmedu muslimana i Zapada,
a najnoviji sukob omeden je teroristickim
napadima od 11. septembra, kada se islam
i muslimani zvani¢no nominiraju prijet-
njom dana$njim zapadnim vrijednostima.
Fenomen islamofobije i Sirenja antimu-
slimanskog raspoloZenja prema islamu i
muslimanima, posebice u BiH, bili su, na-
zalost, zamajac i u procesima budenja na-
cionalne svijesti naroda na Balkanu, ¢ije su
posljedice danas skoro nesagledive.
S obzirom kako nema sumnje da u bh. me-
dijima i danas postoje elementi islamofo-
bije, da su $utnja i nedostatak istrazivanja
u identificiranju njenih potencijalnih ma-
nifesta direktna opasnost, knjiga “Zar na
Zapadu postoji neki drugi Bog” predstavlja
istinsku dragocjenost. Knjiga je rezultat
visegodi$njeg istrazivackog rada i njenu
teoretsku osnovu predstavlja magistarska
teza “Islamofobija ‘li¢no: od politickog
projekta do kobnih posljedica’, autora mr.
Davora Marka.!
Medu razlozima koji su okupirali istrazi-
vacku paznju u namjeri istrazivanja lica
ovog fenomena autor navodi:
- “Islamofobija” je prevashodno zasno-
vana na pogre$nim premisama da je
1 Davor Marko, roden je 10. oktobra 1980.
godine u Osijeku (Hrvatska), odrastao u Sub-
otici, diplomirao na studijama novinarstva u Be-
ogradu, magistrirao na programu Demokratija
i ljudska prava u Sarajevu i Bolonji. Posljednjih
pet godina Zivi i radi u Sarajevu kao novinar,
medijski analiticar i istraziva¢, koordinator
projekata. Zaposlen je u Centru za interdisci-
plinarne postdiplomske studije Univerziteta
u Sarajevu. “Zar na Zapadu postoji neki drugi
Bog” autorski mu je prvijenac.

islam nuzno zao i nasilan, u javnosti
podrzane negativnim stereotipima i
predrasudama prema muslimanima,
bez obzira na razli¢itosti koje postoje
u muslimanskom svijetu;

Sirenju negativne slike o islamu i
muslimanima u velikoj mjeri su do-
prinijeli i mediji, stvaraju¢i u javhom
mnijenju takav diskurs o islamu i kod
najobi¢nijih ljudi koji nisu bili u dodi-
ru sa islamom i muslimanima stvara
osjecaj nelagode, neprijateljstva i kon-
frontacije;

- Strah, diskriminacija na bazi pripad-
nosti islamskoj religiji i kulturi, ¢esto
su rezultat nedovoljnog znanja o “dru-
gon’, medijske izolacije, selekcije in-
formacija;

- “Islamofobija” se kao rezultat “selek-
tovane” i “kreirane” slike o “drugom’,
namjere i pogresne interpretacije,
moze shvatiti kao iskljucivo politicki
projekat.

Posljednje shvac¢anje islamofobije kao po-
litickog projekta autor dalje obrazlaze nje-
nim historijskim kontekstom u kojem se
nakon poraza komunizma javlja potreba za
identifikovanjem novog, “drugog”, novog
“neprijatelja” Zapada i liberalnih vrijedno-
sti na svjetskoj sceni. U prilog ovome, autor
navodi Huntingtonov “Sukob civilizacija’,
koji identifikuje islamsku civilizaciju kao
potencijalnu opasnost na svjetskoj sceni.
Nova polarnost Zapad vs. islam koristena
je posebno nakon teroristickih napada u
septembru 2001., kao opravdanje za opstu
satanizaciju muslimanskog svijeta.

Nakon poglavlja o povijesti medunarod-
nih odnosa i fenomena globalizacije, autor
znacajan prostor posvecuje predstavi isla-
ma kroz vjerodostojan historijski presjek,
kroz suprotstavljene stavove razli¢itih au-
tora osporava nespojivost islama i demo-
kratije, ali i identifikuje uzroke pogresnog
tumacenja islama, koje njegovi kritic¢ari
pronalaze u “spornim” stvarima poput tre-
tmana religijskih manjina, poziciji Zene u
islamu, kaznjavanju i apostaziji.

Prisustvo fenomena islamofobije u anti-
islamskom diskursu, u globalnom kon-
tekstu, autor ilustruje brojnim studijama i
istrazivanjima, slikovitim i pomalo uzne-
mirujuéim primjerima marginalizovanja
pripadnika muslimanskih zajednica u
Evropi, pa je na$ kontinent s pravom mogu-
¢e okarakterisati kolijevkom netolerancije.
Nakon globalnog konteksta, evidentno je i
da nase, bh. drustvo, obiluje razli¢itostima,
pa je ove teme bilo potrebno preseliti i u
okvire bh. drustvenog realiteta, uz osvrt na
povijest nacionalnih sukoba, genocid i et-
nicko ¢iscenje, te ulogu bh. muslimana kao
neotudivog dijela autohtonog evropskog
miljea. Nanovo je potcrtana uloga medija

u $irenju antimuslimanskog raspoloZenja,
uloga u sluzbi zlo¢ina, i danas u sluzbi in-
teresnih grupa.

Posebno indikativno je posljednje po-
glavlje koje sadrzi istrazivanje i analizu o
tretmanu islama u $tampanim medijima
BiH, sprovedeno u periodu od 15. jula do
15. septembra 2008. godine. O islamu su u
tom periodu izvjestavala/pisala 23 $tampa-
na medija (12 dnevnih i 11 periodi¢nih).
Tokom dvomjese¢ne analize, odnosno 63
dana obuhvacéena analizom, identifikovano
je 558 medijskih objava koje se odnose na
islam, $to znadi da se o islamu, u obuhvace-
nom medijskom uzorku, pisalo od osam do
devet puta dnevno. Drugi zanimljiv rezul-
tat istrazivanja govori da su islamu dnevno
posvecivane nesto vise od tri stranice.
Najvise objavljenih tekstova o islamu imalo
je negativan sadrzaj, 239 objava ili 43 po-
sto, 222 objave imale su neutralan sadrzaj,
§to je 40 posto, dok je pozitivnih bilo svega
97 ili 17 posto. Ovako porazni podaci ne
idu u prilog tvrdnjama onih koji do izne-
moglosti ponavljaju da se u BiH o islamo-
fobiji govori bez potrebnih obrazlozenja i
uz nerelevantne primjere.

Nije zgoreg i nimalo zlonamjerno, s obzi-
rom na kvalitet ovog istrazivanja, spome-
nuti i dvije zamjerke iznesene u recenziji
mr. Ahmeta Alibasic¢a: “Tu i tamo autor se
poziva na senzacionalisticke (Gilles Kepel)
pa i maliciozne autore (Hasan A. Sekkaf),
koji su dobrim dijelom proizveli problem
kojim se ova knjiga bavi... Moja druga za-
mjerka odnosila se na jednu predrasudu
kojoj se, po nasem sudu, autor nije uspio
dovoljno oduprijeti, a to je uvjerenje da
od aktuelnog lidera Islamske zajednice ne
moze dodi nista dobro. Cini nam se, naime,
opravdanom autorova kritika onih medija
koji odve¢ nekreiticki pisu o reisu-l-ulemi,
ali nam se isto tako ¢ini da se izvje$tavanje
medija koji Sest puta objavljuje anonimno
pismo u kome se napadaju njegovi postup-
ci ili ga se naziva lazovom i nakon $to je
javnost upoznata sa istinito§¢u njegovih
iskaza, ne moZe nazvati argumentiranim,
kako je autor negdje okvalificirao pisanje
tog medija. S druge strane, taj, kao i dru-
gi srodni mediji, potpuno zanemaruju
pozitivnu ulogu lidera islamske zajednice
u BiH, bilo da je rije¢ o demokratiziranju
jedne bh. vjerske zajednice u kojoj je mo-
guce javno, uporno pa i neargumentirano
kritizirati njenog lidera bez straha od sank-
cija, doprinosu radu Medureligijskog vije-
¢a, brojnim medunarodnim priznanjima,
¢lanstvu u nau¢nim akademijama, uspjes-
nom predvodenju muslimanske delegacije
u Vatikanu ili obra¢anju saudijskom kralju
u ime muslimanskih znanstvenika oku-
pljenih u Mekki. Naprotiv, ono na ¢emu
se drugima Cdestita njemu se zamjera.
Medutim, kako je recenzent i istakao, ove

primjedbe ne mogu zasjeniti sjajan posao
koji je napravljen ovim istrazivanjem. Pra-
va vrijednost ovog nau¢nog pregnuca bice
prepoznatljiva tek u vremenu koje slijedi,
zbog sve aktuelnije potrebe istrazivanja fe-
nomena islamofobije u BiH.

Knjigu je izdao Media plan institut iz Sara-
jeva, uz podrsku regionalnog programa za
medije Fondacije Konrad Adenauer u Sofiji.

Ismet BECAR

SUDBINA MUSLIMANA
ARAPSKOM JEZIKU'

Egipatska ambasada u Sarajevu je izdala
prijevod knjige pod naslovom Sudbina
muslimana’, autora dr. Nijaza Durakovic¢a’,
a njen prijevod na arapski jezik sacinio je
dr. Subhi Wesim Tadefi.

Za knjigu se moze re¢i da je ‘pisana
panorama’ povijesti Bosne i Hercegovine.
Ona ¢itaocu pruza bogatstvo podataka
o povijesti Bosnjaka i drzave oznacene
navedenim nazivom. Autor istice da je
»Bosnjaci“ historijski naziv za muslimane
Bosne i Hercegovine, Crne Gore i
Sandzaka, kao i druge muslimane iz bivse
Jugoslavije. Ovim nazivom se oznacavaju i
muslimani koji su se iz ovih krajeva iselili
u Tursku. Autor kaze da su Bo$njaci, zbog
geografskog polozaja koji ih drzi izmedu
razli¢itih civilizacija i kultura - to su ranije
bile zapadna (katoli¢ka), isto¢na (islamska)
i bizantijska (pravoslavna) - te zbog
ratova i sukoba na relaciji Istok-Zapad
koji su trajali vise od 1000 godina, stalno
predmet ekspanzionisti¢kih ambicija pape,
Bizantijaca, ugarskih vladara, hrvatskih
i srpskih voda. Zbog toga su ‘dobri
Bosnjani, ve¢inom bogumili, izlagani
pokoljima i progonima. Djelo Sudbina
muslimana napisano je za vrijeme rata. To
autor potvrduje isti¢u¢i da je knjigu pisao
u augustu 1992. godine. Zato u pisanju
ponekad do izrazaja dodu i emocije.
Priznajudi to, autor kaze: "Ovu knjigu sam
pisao u trenucima izrazite rastresenosti,
nedefinisanih emocija, gréevitih preokreta
i jake politicke napetosti."

1 Rad je objavljen u ¢asopisu Ibda’, br. 10-11.,
proljece/ljeto 2009. godine, str. 272-278.

2 Naslov izvornika na bosanskom jeziku je Prok-
letstvo muslimana. U prijevodu koristimo naslov
koji su prevodilac i autor prikaza djela odabrali
za arapski jezik. OpSirnije u nastavku rada.

3 Nijaz Durakovi¢ je roden u Stocu 1949. go-
dine. Objavio 16 knjiga i preko 200 studija,
istrazivackih radova. Bio je predsjednik SKBiH,
predsjednik SKBiH - SDP, predsjednik SDPBiH,
¢lan ratnog Predsjednistva RBiH itd. Sada je
redovni profesor na Fakultetu politickih nauka
na predmetima “Uporedni politicki sistemi” i
“Medunarodni odnosi”.

Kao rezultat dusevne boli koju je pisac
osje¢ao u vrijeme pisanja djela, nalazimo
poneku hiperbolu, kao npr: ,Ovo je
uistinu jedini narod na zemlji kojem se
negira pravo na postojanje.“

Na osnovu prijevoda se moze reéi da
je autorov stil pisanja veoma praktican.
To je prevodiocu omogudilo da jasno
iskaze poglede autora, da njegovo pisanje
uskladi s jasnim izrazom i stilom arapskog
jezika. Da bi pojasnio na koji nadin se
stanovni$tvo Bosne i Hercegovine borilo i
zalagalo za ostvarenje nacionalnih prava, te
kako su uspjeli osigurati neovisnost, autor
vjeSto prelazi s jedne na drugu misao;
na jedan krajnje lijep nac¢in ukazuje na
ambicije pojedinih sila koje su se ticale
Bosne. Sudbina muslimana pobuduje
najskrivenije osjecaje i posebna emotivna
stanja kod citaoca. Stoga je Stampana vise
od pet puta, $to je iznenadilo i samog pisca.
Pisac istice jedan detalj o knjizi, a to je
mozda i najznacajnije $to mozemo reci o
njoj: ,Nedostajala mi je nau¢na metoda,
sistem, jasna i stroga klasifikacija, sreden
stil. Istini za volju, u Sarajevu tada nije bilo
moguce pisati na drugi nacin.

Nacionalna biblioteka i Orijentalni institut
u Sarajevu su ve¢ bili stradali u pozaru,
a pored toga, nije bilo moguée do¢i do
literature i odredenih referenci u Gazi
Husrev-begovoj biblioteci. To me je sve
primoralo da se pouzdajem u informacije
i podatke koji su se zadrzali u mojoj
slabasnoj memoriji.*

Pokusat ¢u prikazati knjigu i predstaviti
pisca na osnovu vlastite metode ¢itanja i na
temelju nau¢nog Citanja kako bih slijedio i
iz djela prenio emotivnost pisca.

Osvrt na pisca kroz djelo

Citaju¢i djelo  Proklestvo  muslimana
mozemo identificirati nekoliko obiljezja
li¢nosti i emotivnih stanja pisca:

1. Osjecaj gorcine zbog onog $to se desavalo
u njegovoj zemlji. Taj osjecaj nije svojstven
samo piscu niti se moze vezati isklju¢ivo za
njega, vec su ga dijelili svi stanovnici Bosne
i Hercegovine, jer su uvedeni u strahote
rata koji nisu zeljeli.

2. Aktivan odnos prema svemu, kako se ne
bi zadovoljio spomenutim osje¢ajem. On je
to pretocio u jedan historijski rad u kojem
je prikazao brutalne postupke kojima su
bili izloZeni njegovi sunarodnjaci.

3. Kontinuirani napori koje prepoznajemo
u njegovome mukotrpnom ustrajavanju
oko izdavanja djela, a potvrduju ih autorove
rije¢i: ,Prvo izdanje knjige se desilo u
Sejtanskim  uvjetima.“ Drugo izdanje
je pokusao objaviti u Zagrebu, ali nije
uspio jer se glavnom sudiji Hrvatske nisu
dopali neki dijelovi knjige. Knjigu je, ipak,
objavio u Sisku. Trece izdanje je, takoder,

